Darlleniadau Dramatig

Damhegion y Deyrnas
Mathew 13: 31-35 a 44-52
Llefarydd
Dwedodd stori arall wrthyn nhw: 

Iesu
Mae teyrnasiad yr Un nefol fel hedyn mwstard yn cael ei blannu mewn cae. Er mai dyma'r hedyn lleia un, mae'n tyfu i fod y planhigyn mwya yn yr ardd. Mae’n llwyn y gall adar bach ddod i glwydo yn ei ganghennau.

Llefarydd
Dwedodd stori arall eto am furum: 

Iesu
Mae teyrnasiad yr Un nefol fel burum. Mae gwraig yn ei gymryd a'i gymysgu gyda digonedd o flawd nes iddo ledu drwy'r toes i gyd.

Llefarydd
Roedd Iesu'n dweud popeth wrth y dyrfa drwy adrodd straeon; doedd e'n dweud dim heb ddefnyddio stori fel darlun. Felly dyma beth ddwedodd Duw drwy'r proffwyd yn dod yn wir:
Salmydd
Siaradaf drwy adrodd straeon,


Dwedaf bethau sy'n ddirgelwch ers i'r byd gael ei greu.
Llefarydd
Stori’r trysor cudd.. (SAIB)
Iesu
Mae teyrnasiad yr Un nefol fel trysor wedi ei guddio mewn cae. Dyma rywun yn ei ffeindio ac yna’n ei guddio eto. Wedyn mynd yn llawen a gwerthu popeth oedd ganddo er mwyn gallu prynu'r cae hwnnw.
Llefarydd
Stori’r perl gwerthfawr. (SAIB) 
Iesu
Mae teyrnasiad yr Un nefol hefyd yn debyg i fasnachwr yn casglu perlau gwerthfawr. Ar ôl dod o hyd i un perl arbennig o werthfawr, mae'n mynd i ffwrdd ac yn gwerthu'r cwbl sydd ganddo er mwyn gallu prynu'r un perl hwnnw.

Llefarydd
Stori’r rhwyd. (SAIB)

Iesu
Unwaith eto, mae teyrnasiad yr Un nefol yn debyg i rwyd sy'n cael ei gollwng i’r llyn a phob math o bysgod yn cael eu dal ynddi. Mae'r pysgotwyr yn llusgo'r rhwyd lawn i’r lan. Wedyn mae’r pysgod da yn cael eu cadw a'u storio, ond y pysgod diwerth yn cael eu taflu i ffwrdd. Dyna fydd yn digwydd pan ddaw diwedd y byd. Bydd yr angylion yn dod i gasglu’r bobl ddrwg o blith y bobl wnaeth beth sy’n iawn, ac yn eu taflu nhw i’r ffwrnais dân, lle bydd pobl yn wylo’n chwerw ac mewn artaith.

Llefarydd
Gwirioneddau hen a newydd. (SAIB). Gofynnodd Iesu:
Iesu
Ydych chi wedi deall hyn i gyd?
Disgybl
Ydyn
Iesu
Felly, mae pob athro yn yr ysgrifau sanctaidd sydd wedi ymostwng i deyrnasiad yr Un nefol fel perchennog tir sy'n dod â thrysorau newydd a hen allan o'i ystordy.
Darllenwyr:
Llefarydd, Iesu, Salmydd, (gall fod yr un â’r Llefarydd neu

Iesu), Disgybl.

